
Бул макала жалпы илимий ыкмаларга негизделип, 

жол-транспорт окуясын териштирүүдөгү алгачкы тергөө 

амалдарын ачып көсөтүүгө багытталган. Жабырлануучу-

нун өлүмү менен коштолгон, денеге оор залал келтирген же 

олуттуу материалдык зыян алып келген жол-транспорт 

окуясы жөнүндө маалымат келип түшкөндө, курамына 

тергөөчү, КР ИИМ ЖКККББ инспектору, ыкчам издөө 

бөлүмүнүн кызматкери, соттук медик, адис-криминалист 

жана адис-автотехник кирген тергөө-оперативдүү груп-

пасы окуя болгон жерге багыт алат. Адам өлүмү менен 

коштолгон ЖТКда, жана ошондой эле, чет өлкөлүктөрдүн 

катышуусу менен болгон окуяларда, окуя болгон жерде ар 

дайым тергөөчү кароо жүргүзөт. ЖТК жөнүндө иштер 

боюнча тергөөгө чейинки тажрыйбанын талдануусу жана 

биз жүргүзгөн изилдөөнүн натыйжасы, сапатсыз терге-

лүүнүн басымдуу бөлүгүнө иштин материалдарына же-

тиштүү жана объективдүү маалыматтардын жоктугу 

таасир эткендигин көрсөттү. Бирөөнүн күнөөсүн (же кү-

нөөсүздүгүн) аныктоо үчүн ЖТКнын бардык жагдайларын 

максималдык түрдө так жана толук калыбына келтирүү 

зарыл, жол-транспорт кырдаалын гана эмес аны менен 

биргеликте, жол шарттарын, жолдун көрүнүү абалын 

жана башка ушул сыяктууларды (ж.б.у.с.) эске алуу зарыл. 

Автор, реалуу жашоодо мындай калыбына келтирүүдө 

көптөгөн техникалык жана уюштуруучулук көйгөйлөр бө-

лүнүп чыгат деген жыйынтыкка келет. Көпчүлүк учурда, 

ЖТК болгон жерди кароо ЖТКнын абалын жана жагдай-

ларын калыбына келтирүү үчүн объективдүү негиз боло ал-

ган издердин бар болуусун (табылуусун) кепилдебейт. 

Негизги сөздөр: тергөө, коопсуздук, окуя, документ-

тер,инспектор, маалымат, көйгөйлөр. 

Данная статья на основе общенаучных методов по-

знания направлена на раскрытие первоначальных следст-

венных действий при расследовании дорожно-транспорт-

ные происшествия. Когда поступает сообщение о дорож-

но-транспортном происшествии, связанном с причинением 

смерти потерпевшему либо тяжких телесных поврежде-

ний и значительного материального ущерба, на место про-

исшествия направляется следственно-оперативная группа 

в составе следователя и инспектора ГУОБДД МВД КР, 

оперативного работника уголовного розыска, судебного 

медика, специалиста-криминалиста и специалиста-авто-

техника. При ДТП со смертельным исходом, а также 

происшествиях с участием иностранцев осмотр всегда 

проводит следователь. Анализ практики доследственной 

проверки по делам о ДТП и их расследования, проведенный 

нами в ходе подготовки работы, показал, что немалую до-

лю в число некачественных расследований вносит отсут-

ствие достоверных и объективных данных в материалах 

дел. Чтобы установить чью-то вину (или невиновность), 

необходимо максимально точно и полно восстановить всю 

картину ДТП, причем не только саму дорожно-транспорт-

ную ситуацию, но и дорожные условия, условия видимости 

и т.п. Автор приходит к выводу в реальной жизни это 

восстановление разбивается о многочисленные техниче-

ские и организационные проблемы. Зачастую, при осмотре 

места ДТП не гарантируется наличие (обнаружение) сле-

дов, которые могли бы дать объективную опору для вос-

произведения обстановки и обстоятельств ДТП. 

Ключевые слова: следствие, безопасность, происше-

ствия, документы, инспектор, информация, проблемы. 

This article is based on general scientific methods of 

knowledge aimed at revealing the initial investigative actions in 

the investigation of road accidents. When you receive the mes-

sage about dorozhno-transport incidents causing death to the 

victim or serious bodily injury and significant material damage 

at the scene, directed investigative team composed of investiga-

tors and inspectors of the Ministry of internal Affairs, the ope-

rative worker of the criminal investigation Department, judicial 

medical expert of the forensic and specialist vehicles. In case of 

fatal accidents, as well as accidents involving foreigners, the 

inspection is always carried out by an investigator. The analysis 

of the practice of pre-investigation checks in cases of accidents 

and their investigation, conducted by us during the preparation 

of the work, showed that a significant share of the number of 

poor-quality investigations is the lack of reliable and objective 

data in the case files. To establish someone's guilt (or innocen-

ce), it is necessary to accurately and fully restore the entire pic-

ture of the accident, not only the road traffic situation itself, but 

also the road conditions, visibility conditions, etc. The author 

concludes that in real life, this recovery is broken down by nu-

merous technical and organizational problems. Often, when 

examining the scene of an accident, the presence (detection) of 

traces that could give an objective basis for reproducing the 

situation and circumstances of the accident is not guaranteed. 

Key words: investigation, security, accidents, documents, 

inspector, information, problems. 

Жол-транспорт кырсыгын тергөөнүн баштапкы 

этабында тергөө жагдайына байланыштуу, тергөөнүн 

планы боюнча кандай суроолор биринчи кезекте 

аныкталууга тийиш болгондугун кылдаттык менен 

ойлонуу зарыл. 

Баштапкы тергөө аракеттерине жана ыкчам 

иликтөө иш чараларынын катарына булар кирет: окуя 

болгон жайды кароо, окуя болгон жайда же аны анык-

талган жайда транспорт каражатын кароо, өлүктү ка-

роо (окуя болгон жайда же моргдо), айдоочудан алын-

ган документтерди кароо, алкоголдук же баңгилик 

мас болуусун аныктоо үчүн айдоочунун жана жабыр-

лануучунун медициналык каралуусу (окуя болгон 

жайда алдын ала текшерүү үчүн «Контроль трезвос-

ти» индикатордук трубасы колдонулат), жабырлануу-

чунун кийимин алуу жана кароо, күбөлөрдүн, айдоо-

чунун суракталуусу. Өлүктүн соттук медициналык 

экспертизасы жүргүзүлүп, өлгөн кишинин өздүгүн 

аныктоо максатында таануу үчүн көрсөтүү (эгерде 

өлүк таанылган эмес болсо). Зарыл болгон учурда, 

баштапкы аракеттердин катарына башка экспертиза-

лардын дайындалуусу (автотехникалык, соттук хи-

миялык), тергөө эксперименти, көрсөтмөлөрдү же-

ринде текшерүү, жана ошондой эле жашынган айдоо-

чуну издөө жана кармоо же айдоочуну жана транс-

порт каражатын издөө киргизилүүсү мүмкүн [1]. 

Окуянын конкреттүү жагдайларына жараша  ара-

кеттердин ырааттуулугу түрдүү болуусу мүмкүн, би-

рок окуя болгон жерди кароо дайыма баарынан алгач 

жасалат. 

Бул категориялардын иштери обюнча далилдөө-

чү маалыматты чогултуунун негизги ыкмаларынын 

бирин окуя болгон жерди кароо  түзөт. Аба ырайына 

жана күндүн убактысына карабастан окуя болгон 

жерге баруу тез жасалуусу керек, анткени жол кыр-

сыктары негизинен интенсивдүү кыймыл болгон жер-

де орун алып, көп учурда жагымсыз метеорологиялык 

шарттар менен коштолуп (жаан, кар жана башкалар), 

натыйжасында, издердин абалы тез жана жеңил өзгө-

рүп, жоголуп кетет. Ошону менен биргеликте, окуя 

болгон жерди өз убагында кароо жагдайын жол кый-

мылынын эрежелерин кылмыштуу бузуу жасаган 

транспорт айдоочусу окуянын издерин жок кылуу 

үчүн, кыймылдын коопсузудугу үчүн таасирин тий-

гизген жабдыктардын күтүүсүз иштен чыккандыгын 

айтуу үчүн унаасынын ошол жабдыгынын бузганды-

гын жашыруу үчүн колдонуусу мүмкүн. Бул тергөө 

аракетинин жүргүзүлүүсүнүн сапатынан тергөөнүн 

ийгиликтүүлүгү көз каранды [2]. 

Окуя болгон жерди кароого киришип жатып, 

анын өткөрүлүүсүнүн коопсуздугун камсыз кылуу за-

рыл (ал үчүн тийиштүү конус белгилери, чектөөлөр 

жана башкалар коюлат) [3]. 

Тергөө ыкчам тобунуну курамына тергөөчүнөн 

сырткары ЖКККББнын кызматкерлерин, территория-

сында ЖТК болгон участкалык инспекторун, адис 

криминалистти жана автотехникти, жана ошондой эле 

керек болгон учурда кылмышкерлерди издөөнүн ык-

чам кызматкерин (ЖТК болгон жайдан унаасы менен 

айдоочу качып кеткенде жана күбөлөр аныкталбаган-

да), кинологду жана соттук медициналык экспертин 

(эгерде окуя адамдардын ичинен жабырлануучуларга 

ээ болсо же биологиялык издерди алуу зарылдыгы бар 

болсо) киргизүү максатка ылайыктуу. Эгерде окуя 

болгон жерге тергөө тобунун кызматкерлери жабыр-

лануучулары бар болсо, анда аларга биринчи медици-

налык жардам көрсөтүлүүсү жана тез медициналык 

жардам бригадасынын чакырылуусун камсыздоого 

милдеттүү [4]. 

Окуя болгон жерди кароодо тергөөчү окуянын 

жайын жана чегин так аныктоо, издердин пайда болуу 

убактысын, издерди пайда кылуучу жана издерди ка-

был алуучу объектилердин өз ара жайгашуусун, мате-

риалдык булактардан адамдар, окуянын катышуучу-

лары, кылмыштык окуянын жалпысынан механизми 

тууралуу маалыматтарды алуу үчүн көңүлүн бөлүүсү 

абзел. Окуя болгон жердин өзгөчөлүгү, окуя болгон 

жерден жана транспорттон аныкталган объектилер-

дин жана издердин мүнөзү тергөөчүнөн автоунаанын 

түзүлүшү жана жол кыймылынын эрежелери менен 

тааныш болгондугун талап кылат. Өз убагында жана 

сапаттуу жүргүзүлгөн (жолдун) жайдын каралуусу 

(ойлонуунун логикалык приемдорун кошуу менен) 

бул тергөө аракеттеринин башында окуя болгон жер-

дин жагдыйларын аныктоого, окуянын так коорди-

наттарын белгилөөгө, анын чектерин, базалык ориен-

тирлерин аныктоого мүмкүнчүлүк жаратат [5]. 

ЖТКнын өнүгүүсүнө таасир этүүчү маанилүү 

жагдай болуп конкреттүү жол шарттары эсептелет. 

Тергөөчү жол катмарынын (асфальт, цемент бетон 

жана башкалар) жана анын эксплуатациялык абалы-

нын (кургак, кар менен капталган) сапатын, өзгөчө-

лүктөрүн (ылдый, чукул бурулуш, өөдө) так анык-

тоосу зарыл. Кароонун чектери кээде бир нече метрди 

гана түзөт, көп учурда бир нече жүз метр территория-

ны өзүнө камтыйт (мисалы, баарына белгилүү болгон-

дой, автоунаанын алдыңкы жана арткы дөңгөлөктөрү-

нүн протекторлорунун издерин изилдөө үчүн). Жол-

дун унаа жүрүүчү бөлүгүндө токтоо жолунун, май-

дын, суунун тамчыларынын жана транспорттун кый-

мылынын багытын жана ылдамдыгын аныктоого 

мүмкүнчүлүк түзгөн башка издер, кандын, мээнин 

затынын издери, фаранын, маңдайкы жана жанын-

дагы терезенин сыныктары, боектун бөлүктөрү, унаа-

нын кээ бир бөлүктөрү (эшиктин кармагычы, болттор 

жана башкалар) аныкталуусу мүмкүн. 

Окуя болгон жердин борборун өзгөчө кылдаттык 

менен аныктоо жана кароо өтө маанилүү. Дал ошол 

жерде издердин негизги массасы жайгашуусу мүм-

күн. Тергөөчүнүн негизги максаты – жалпысынан 

шарттарды жана анын бөлүктөрүн объективдүү жана 

так каттоо. Окуя болгон жердин жагдайларын макси-

малдык түрдө бат каттоо үчүн, транспорттун иштөө-

сүнүн нормалдуу режимин бузбоо үчүн анын катта-

луусу үчүн видеомагнитофондук техниканы колдону 

максатка ылайыктуу. 

ЖТКнын окуя болгон жерине тиешелүү болгон 

жайды же жолду кароо ал жерде окуяга түздөн түз 

тиешеси бар болгон издер аныкталуусу мүмкүн бол-

гондо гана аткарылат (жабырлануучулардын буюм-

дары, түрдүү буюмдардын бөлүктөрү). Кароо учурун-

да айланасын курчаган предметтерде (дарактарда, 

жолдун столбаларында, дубалдарда жана башкалар-

да) кандайдыр бир бузулуулардын жок болгондугун 

так аныктоо зарыл. Жашынган унаада кандайдыр бир 

заттын микробөлүгү, бузулган предметтердин (кыш-

тын, штукатурканын жана башкалардын) бөлүгү ка-

луусу мүмкүн болсо, анда кароо учурунда бул заттар-

дын алынуусу жана ишке тиркелүүсү абзел. Андан 

кийин кылмыштык аракеттер жасалган унааны анык-

тоо үчүн колдонулуусу мүмкүн. 

Окуя болгон жайды кароодо салттуу көчмө кри-

миналистикалык лабораториядан сырткары ЖТКнын 

өлчөөчү тасмасы үчүн аныктоочу стерео-фотограм-

метрикалык система колдонулат (оператор автомат-

тык режимде убакыттын кыска мезгилинде окуя бол-

гон жердин масштабдын планын чиет). 

Транспорт каражатын кароо өзгөчө кылмыштын 

механизмин жана күнөөлүү адамды аныктоо үчүн 

окуя болгон жерди кароого караганда маанилүү болуп 

эсептелет. Транспорт каражаты кырсыктан кийин 

өзүндө көптөгөн издерди сактап, эреже катары, алар 

жакшы байкалат. Транспортту кароо булардын анык-

тоого шарт түзөт: 

- транспорт каражатынын түрүн жана моделин, 

анын сырткы абалын, жүгүнүн бар же жок болуусу 

жана анын мүнөзүн (жайгашкан жерин, бекитилүү 

ыкмасын жана башкаларды); транспорт каражатынын 

ЖТКга катышуусун аныктоочу белгилер (механика-

лык бузулуулар, коюлуу, ажыроо белгилери); 

- транспорттун жана анын негизги бөлүктөрүнүн 

техникалык абалы (ролдук башкаруу, жүрүү жана 

токтотуу системасы); айдоочунун аныкталуусу үчүн 

жарактуу кол манжаларынын издери (анын ичинде, 

унааны таштап жашынганда же ролду башкаруу жай-

ында отурган эместигин билдиргенде) [6]. 

Транспорт каражатынын окуя болгон жерде жол-

дун элементтерине (тротуар, газон), туруктуу ориен-

тирлерге (үйдүн бурчу жана башкалар), башка транс-

порт каражаттарына болгон абалы милдеттүү түрдө 

катталууга тийиш. Ошону менен биргеликте сүрөткө 

тартуу (фото), пландын тартылуусу ишке ашырылат. 

Транспорт каражатынын каралуусунун тартиби 

тергөөчү тарабынан окуянын жагдайлары тууралуу 

маалыматты эске алуу менен аныкталат. Транспорт 

каражатынын каралуусу болгон же мүмкүн болгон 

жери орун алган жагынан, издер жана далилдөөчү 

буюмдардан башталуусу зарыл. Бирок, эреже катары, 

кароо «астынан үстүнө карай» жүргүзүлөт. Аны авто-

унаанын алдыңкы бөлүгүнөн баштоо керек. Бампер, 

фаралары, фаранын астындагы жарыткычтары, маң-

дайындагы терезе, капот, алдыңкы канаттары жана 

башкалар кылдаттык менен текшерилүүсү зарыл. 

Автоунаанын астындагы бөлүгүн кароодо жүрүү бө-

лүгүнө, мосттордун чыгып турган бөлүктөрүнө, рес-

сорлоруна, кыймылдаткычтын картерине, огуна, кий-

имдердин  бөлүктөрүнө, чач, кан, мээнин затынын 

бөлүктөрү, боек жана башкалар калуусу мүмкүн бол-

гон жерлерге көңүл бөлүнөт [7]. 

Колдун издерин өзгөрүүгө аз дуушар болгон 

жерлерде издөө керек – ролдук башкаруунун колон-

касында, ылдамдыкты которуучу кармагычта, при-

борлордун панелдеринде жана башка жерлерде; жыт 

издерин – отургучтардан, айдоочу жана жүргүнчү 

тийүүсү мүмкүн болгон предметтерден [8]. 

Транспорт каражатын кароодо автоунаанын тех-

никалык көзөмөлүн жүргүзүүчү приборлор, далил-

дөөчү заттарды аныктоочу, каттоочу жана алуучу ас-

паптар колдонулат. Текшерилүүсү кыйын болгон 

жерлерди кароо үчүн оптикалык жана жарыктанды-

руучу системалар менен жабдыкталган эндоскоп 

(медициналык аспап) колдонсо болот. 

ЖТК учурунда пайда болгон издерди жана бу-

зууларды транспорт каражатында аныктоо буга чейин 

көрсөтүлгөндөй кыйынчылыктарды жаратпайт. Алар-

дын мүнөзүн, формасын, локализациясын сүрөттөө 

татаал. Көрсөтүлгөн кыйынчылыктарды адистин жар-

дамы менен чечүүгө болот [9]. 

Өлүктү карап чыгуу жалпы эрежелер менен жүр-

гүзүлөт. Автотранспорттук бузулууга мүнөздүү бол-

гон издерди жана бузулууларды аныктоого өзгөчө кө-

ңүл бөлүнөт. Алар кийимде жана жабырлануучунун 

денесинде болуусу мүмкүн. Коюу издери (лак боек-

тук бөлүктөр, майлоочу материалдар, протектордун 

издери) жана транспорт каражатынын түрдүү бөлүк-

төрү чоң маалыматтык мааниге ээ. Жабырлануучуда-

гы жана транспорт каражатындагы издердин тийиш-

түү салыштырылуусу көп учурларда транспорт кара-

жатынын жана жабырлануучунун денесинин контакт-

тык өз ара аракеттешүүсүнүн болгондугун, кээде 

транспорт каражатын идентификациялоого мүмкүн-

чүлүк түзөт. Жайда өлүктү кароо жалпысынан окуя-

нын механизми тууралуу маалыматты, контакттык өз 

ара аракеттешүү жөнүндө маалыматты алууга мүм-

күнчүлүк жаратат. Өлүктүн жол шарттарынын башка 

элементтерине болгон абалы боюнча ЖТК катары 

жашырылган адам өлтүрүү болгондугу тууралуу 

тыянак чыгарууга негиз түзөт. 

Эреже катары, автоунаалык кырсыктан адамдын 

денесиндеги жаракаттар компрессиондук (басым 

жасалган, дененин жаракат алган бөлүктөрүнүн ты-

гыздалуусу), өлчөмү боюнча чоң жана локалдашуусу 

боюнча бир тараптуу болуусу мүмкүн [10]. 

Өлүктүн өзүн кароодон башка анын кийимин, 

бут кийимин жана башка предметтерин кароо зарыл. 

Кийимин кароодо анын абалык, бар болгон жаракат-

тарын жана кирдөөсүн белгилейт: сүрүлүүсүнүн жана 

башкалардын издери. Эгерде өлүк таанылбаса, анда 

кароодо сырткы белгилерин, өзгөчө белгилерин кат-

тоо зарыл. Кийим аныкталган абалда сакталат. Жаг-

дай мүмкүнчүлүк берсе, өлүк соттук медицина кыз-

маткеринин катышуусу менен окуя болгон жерде 

каралат. Аны менен биргеликте бардык зарыл болгон 

денедеги жана кийимдердеги издер өлчөлүп, фото-

графталат. 

Окуя болгон жерде кароодон кийин дароо, эгер-

де тергөөчүдө айдоочунун физикалык абалы тууралуу 

шектер жаралса, тез арада анын медициналык кароосу 

жүргүзүлөт. Алдын ала текшерүүнүн жыйынтыктары 

боюнча анын мас абалы аныкталса, анда бул айдоосу 

соттук медициналык экспертизага жөнөтүлөт. Дары-

лоо мекемесинде алкоголдук же баңгилик заттарды 

колдонуу фактысын, мастыгынын даражасын, спирт 

ичимдигин колдонуу убактысын аныктоо үчүн биоло-

гиялык заттардын изилденүүсүн жүргүзүлөт (сийдик, 

кан) [11]. 

Адамдардын арасынан жабыр тартуу орун алган 

ЖТКнын бардык учурларында, жабырлануучунун 

соттук медициналык экспертизасы жүргүзүлөт. Бул 

экспертиза салттуу түрдө болгон денесине тийгизил-

ген жаракаттын оордугунун даражасын, өлүмүнүн 

себептерин, жаракаттын мүнөзүн аныктоочу суроо-

лордон сырткары, автотранспорттук жаракаттын пай-

да болуу механизмин калыбына келтирүүгө багыттал-

ган суроолорду, анын ичинде, автоунаанын бөлүктө-

рүнүн, анын кандайдыр бир бөлүгүнүн ударынан пай-

да болгондугу, жабырлануучунун кандайда абалда 

болгондугу тууралуу суроолорго жооп берет. 

Соттук медициналык экспертиза айдоочуга тий-

ген жаракаттардын мүнөзүн жана оордугун, анын фи-

зикалык абалын аныктай алат. Унаада отурган адам-

дардын жаракаттарынын мүнөзү боюнча соттук меди-

циналык экспертиза алардын ичинен ким башкаруучу 

жайында отургандыгын аныктайт [12]. 

Жабырлануучулардын сурагын биринчи кезекте 

жүргүзүү зарыл, анткени алар окуянын маанилүү жаг-

дайлары тууралуу маалымат берүүсү мүмкүн. Эгерде 

жабырлануучулар жашоосуна коркунуч жаратпаган 

жаракат алган учурда, алар окуя болгон жерде сурак-

талат. Жабырлануучулардын суракталуусунда булар 

аныкталат: жабырлануучунун жана окуянын башка 

катышуучуларынын аракеттеринин ирээттүүлүгүн 

аныктоо максатында ЖТК кандай болду; окуянын 

себептери кандай (жабырлануучунун ою боюнча); 

айлана чөйрөдө туура багыт алуу үчүн же тез кый-

мылдоо үчүн тоскоолдук жараткан кандайдыр бир 

физикалык кемчиликтердн жабырлануучуда бар же 

жоктугу (бул суроо боюнча кошумча түрдө дарылоо-

чу дарыгер менен кеңешүү зарыл же туугандарын, 

анын тааныштарын сурактоо керек). Эгерде айдоочу 

окуя болгон жерден качып кетсе, анда жабырлануучу-

дан транспорт каражатынын түрүн, маркасын жана 

башка сырткы белгилерин, жашынган айдоочунун 

сырткы келбетин (жынысы, жаш курагы жана баш-

калар), качып кеткен багытын сурап, тактап алуу за-

рыл. Төмөнкү суроолорго жооп алуу зарыл: окуянын 

өнүгүү моментинде жабырлануучу кайсыл жерде 

болгон, кайсыл багытта, кандай темпте кыймылдаган, 

кыймылдаган транспортту ал көргөнбү, айдоочу сү-

зүүнү же кагылышууну алдын алуу үчүн кандай чара-

лардын кабыл алды, жабырлануучу светофордун кай-

сыл сигналдарын окуя болгон убакытта байкады. 

Жабырлануучулардын көрсөтмөлөрүн баалоодо алар-

дын чыныгы ниетте адашкан абалда болуусун эске 

алуу зарыл (жабыркаган психика кээде ретрогаддык 

амнезияны чакыруусу мүмкүн) [13]. 

Күбөлөрдүн көрсөтмөлөрү кээде ЖТКнын жаг-

дайлары тууралуу жалгыз булак болуп эсептелет. Бул 

иштер боюнча транспорт ЖТКнын катышуучусу бол-

богон каражатынын айдоочулары, шаар транспорту-

нун жүргүнчүлөрү, жол жүргүнчүлөрү, ЖККМИнын 

кызматкерлери күбөлөр болуп келет. Күбөлөрдүн 

катарынан ЖТКнын  динамикасын жана механизмин 

түздөн түз кабыл алган күбөлөрдү баса белгилеп ке-

түү зарыл. Бирок алардын суракталуусунун учурунда, 

окуянын тез арада болгондугу жана драматизм, анын 

күтүүсүздүгү, кабыл алуу үчүн кыска мөөнөттүгү кү-

бөнүн так эмес, үзгүлтүктүү жана ЖТКнын жагдайла-

ры тууралуу маалыматка карама каршы болгондугун 

эске алуу маанилүү. Ошондуктан жагдайды, ЖТКнын 

катышуучуларынын ролун максималдык түрдө толук 

калыбына келтирген көрсөтмөлөрүнүн жыйындысы 

жардам көрсөткөн бардык күбөлөрдү аныктоо абзел. 

Тергөөчү күбөнү сурак жүргүзүүдө анын окуя болгон 

учурда кайсыл жерде болгондугун, эмне менен алек 

болгондугун, аны эмне конкреттүү түрдө көңүлүн 

бургандыгын, ЖТКнын алдында жабыркаган жол 

жүргүнчүнүн жүрүм-туруму кандай болгондугун 

жана көчөнү кайсыл жерден кайсыл жерге кесип өт-

көндүгүн, сүсүүнүн көчөнүн кайсыл бөлүгүндө бол-

гондугун, транспорт каражатынын кайсыл бөлүгү 

менен удар болгондугун аныктоосу керек. Ошону ме-

нен биргеликте, айдоочунун окуя болгонго чейин кан-

дай аракеттерди жасагандыгын, транспорт каражаты-

нын кыймылынын мүнөзүн аныктоо зарыл (автоунаа-

нын кандай ылдамдыкта кыймылдагандыгын). Ошон-

дой эле күбөлөрдүн аралыкты жана кыймылдын ыл-

дамдыгын кантип аныктагандыгы билүү маанилүү. 

Окуянын туура калыбына келтирилүүсү үчүн күбө-

лөрдү окуя болгон жайда түздөн түз сурактоо же 

болбосо окуя болгон жердин схемасын өзүнө түзүп 

берүү жана ЖТК болгон моментте өзүнүн орун алган 

жерин жана жол жагдайларынын башка объектилерин 

өзүнө көрсөтүп берүүсүн сурануу максатка ылайык-

туу болуп эсептелет. Айдоочу өзү же транспорт кара-

жаты менен окуя болгон жерден качып, жашынган 

учурда, тергөөчү күбө эсинде калган айдоочунун 

сырткы келбетин жана транспорт каражатынын бел-

гилерин аныктоосу милдеттүү. Медицина кызматкер-

лерин сурактоодо жабыркагандын ишке тиешеси бар 

болгон кандайдыр бир маалыматты билдиргендигин 

аныктоо зарыл [14]. 

Айдоочуну сурактоодо ЖТКнын бардык процес-

си кандай өткөндүгүн, кырсык болгон учурда анын 

жана жабыркагандын аракеттери кандай болгонду-

гун, транспорт каражатынын кандай ылдамдыкта 

жүргөндүгүн, айдоочунун кооптуу кесепеттерди бол-

турбоо үчүн кандай аракеттеринин жасалгандыгын 

(токтотуу, маневр жана башкалар), жабыркаган киши-

ге жардам көрсөткөндүгүн, кандай себеп менен окуя 

болгон жерден качып кеткендигин, материалдык из-

дерди жашыруу үчүн кандай чараларды көргөндүгүн, 

айдоочунун берген көрсөтмөлөрүн ким тастыктай ала 

тургандыгын аныктоосу зарыл. 

Керек болгон учурда, жашынган айдоочуну жана 

автоунааны издөө ишмердүүлүк чаралары ишке ашы-

рылат. Ал үчүн тергөө жана ыкчам издөө иш чарала-

рынын комплекси жүргүзүлүп, анын жүрүшүндө жол-

до калган издер тууралуу маалыматтар колдонулат – 

алдыңкы жана арткы дөңгөлөктөрдүн туурасы, база-

сы, дөңгөлөктөрдүн модели, жана ошондой эле транс-

порт каражатынан калган бөлүктөрдүн жана деталда-

рынын маалыматы, ташылган жүктүн калдыктары, 

жабырлануучунун денесинде жана кийиминде калган 

издер, айлан чөйрөдөгү вертикалдык жайгашкан из-

дер. Издөөдө күбөлөр, жабырлануучулар чоң жардам 

көрсөтө алат. Аткарылган иш чаралардын процессин-

де алынган багыттоочу жана маалыматтык маалымат-

тар ЖККББнын бөлүктөрүнө жана милициянын ко-

шуна территориалдык органдарына тез арада маалым-

далат. Мүмкүн болгон учурда, «ысык издер» боюнча 

кароону күтпөстөн издөө иштери жүргүзүлөт. Аны 

менен биргеликте гараждар, авто токтотуучу жайлары 

жана башка жерлер текшерилген унааны аныктоо 

максатында каралат. Издөө үчүн басма, радио жана 

телевидение колдонулат. 

